
Мошенникларга булышкан

Сарансктагы юридик факультет студенты телефон мошенникларына эшләгән өчен суд
карарын тыңлаган.
Югары уку йортларының бер-сенең юридик факультеты 2 курс студенткасының
җинаятьчел гамәлләрен узган елның көзендә РМ буенча Эчке эшләр министрлыгының
Җинаятьчеләрне эзләү идарәсе хезмәткәрләре, Саранск буенча Эчке эшләр
министрлыгының хезмәттәшләре белән берлектә тапты.       Тикшерү барышында
ачыкланганча, 19 яшьлек кыз 76 һәм 79 яшьлек ике өлкән гражданнан 420 мең сум алган.
Ул инкассатор ролен үтәгән - алданган өлкән яшьтәге кешеләрдән мошенниклык
операцияләрен оештыручылар күрсәтмәсе буенча кулларыннан акчаларын алган. РМ
буенча Эчке эшләр министрлыгы мәгълүматы буенча, картларны телефон аферистлары
аларның туганнары катнашында ялган юл-транспорт һәлакәтләре турында билгеле
схема буенча алдаганнар. Зыян күрүчеләргә, имеш, операциягә ашыгыч рәвештә акча
кирәк булган. Өлкән яшьтәге кешеләрдән акчаны студент кыз шәхсән үзе такси хезмәте
ярдәмендә җыйган. Урланган акчаларның төп өлешен кыз банкомат аша криминаль
кураторларга күчергән, ә үзенә хезмәт өчен суммаларның 5% калдырган. Мондый
“подработка”ны ул үзе өчен интернетта тапкан. 
Шунысы игътибарга лаек: студент кыз үзенең уку йорты янында ук тоткарланган.
Саранск шәһәрендә яшәүче хатын-кызга карата РФ Җинаять кодексының 159 маддәсе
буенча «мошенниклык» буенча җинаять эше кузгатканнар. Ул үз гаебен тулысынча
таныган. Суд карары буенча аңа 400 сәгать мәҗбүри эш рәвешендә җәза билгеләнгән.

